
   

  

 

      „DOMSKI ŽIVOT“ 
 

 „ Daj svakom danu šansu da bude najljepši u tvom životu, i 

time oplemeni i živote drugih“- Mark Tven 

KORISNICI PIŠU… 

 

“OkruŽENA BRIGOM I PAŽNJOM” 

 

Tuga bi mi bila jedina moja druga da ovdje u Centru, nisam 

pronašla novu porodicu. Zahvaljujući njegovim uposlenicima 

osjećam se dobro, spokojno, zbrinuto. 

Među gradovima koji su tokom agresije postali gradovi 

stradalnici, gradovi heroji, i moj je rodni Mostar. Ne mogu ni 

zamisliti toliko mraka, koji bi pokazao rentgenski snimak duša onih 

koji su ubijali Stari most i imali za cilj da izbrišu jednu civilizaciju, 

kulturu i narod. A tek dojučerašnji susjedi, komšije! To su tone 

zabluda o ljudima sa kojima sam pila kahvu, razmjenjivala 

pozdrave, prijateljovala. Rat mi je odnio sve. Razdvojio me od sina. 

Donio samoću. 

 Hvala Bogu, u “ Centru” sam okružena takvom brigom, koja 

mi je ulila snagu da se radujem svakom novom danu. Ako me nešto 

zaboli, eto liječničke pomoći, ako poželim određenu hranu želja mi 

se ispunjava, ako želim da porazgovaram, tu su ljudi sa kojima sam 

se zbližila.  

 



   

  
 

 Nema riječi kojima bih iskazala pohvale soblju “Centra”. 

Imam penziju, posjećuje me rodbina, dragi Selmanovići. 

Prepričavamo dogodovštine mostarskih “liski”, sjećamo se izleta na 

Bunu, u Blagaj, Počitelj, praznika trešanja. Ali, spomenemo se, da 

su nedaleko od spomenika Emini, još vidljivi tragovi razaranja. 

Jedna uposlenica mi je rekla da je Kozja ćuprija nastala gotovo 

istovremeno kad i Stari most. A ona je blizu. 

 Pa mi srce zaigra. 

 

 

                                                  Kazivala : Đozlić Rabija 

(Iz KNJIge “ Živa slova spomenara sugrađana treće 

dObI”, aUtORa MIRSada bećirbaŠića) 

 

 

 

 

 

 

 



 
 
 
 
 
 
 

                                                                             

 KORISNICI PIŠU… 

 

                           NaJLJePŠI dJeČIJI BISERI 

 

  * Jako sam se uplašio kad se mama razboljela. 

Mislio sam da će tata da nam kuha. 

 

* Moj Džeki ne voli da se kupa. Nije 

on morski pas. 

 

* Moj tata se osjeća na bijeli luk, 

Jer je to jako zdravo. 

 

* Nikom nisam rekao da sam razbio vazu. 

Nisam ja tužibaba. 

 

* Deda nije umro otišao je  

Pa-pa. 

 

* Moja mama je debela, 

Jer prave samo tijesne suknje. 



   

  
 

* Mama se udala za tatu, 

Jer nije slušala roditelje. 

 

* Popravio sam tatu, udario sam ga čekićem. 

 

* Bata je popio punu flašu mlijeka, 

Mama kaže ima cug na tatu. 

 

* Kuca jede ono što nam ostane od ručka. 

To je hrana za pse. 

 

* Tata ne smije da gleda tuđe žene. 

Jer on voli samo mamu. 

 

                                                     aUtOR: beŠIĆ MUGDIN 

 

 

 

 

 

 

 



 
 
 
 
 
 
 

 

Sekcije 

          I ovaj mjesec održane su sve sekcije, po planu i 

programu. Korisnici svoje vrijeme provode ugodno i korisno jer 

kroz sekcije se druže, bolje upoznaju te ponekad otkriju i neki 

skriveni talenat za koji nisu ni znali da ga posjeduju. 

SLIKE SA SEKCIJA I DRUŽENJA 

 

 

 

 



   

  

 

 

 

OBILJEŽEN MEĐUNARODNI DAN TURISTIČKIH VODIČA 

 

 Obilježavanje Međunarodnog dana turističkih vodiča  u 

Sarajevu je bila prilika da se naši korisnici kroz turističko, 

besplatno razgledanje grada upoznaju sa turističkim atrakcijama, 

kulturno-historijskim naslijeđem i da putovanjem kroz historiju 

upoznaju, istraže i otkriju sve one čari koje ovaj grad pruža svojim 

posjetiocima, putnicima namjernicima i svim zaljubljenicima u ovaj 

poseban grad.  

 Namjera je da se kod građana podigne svijest o turističkom 

potencijalu, njegovoj važnosti, da otkriju zašto je Sarajevo poseban 

grad, posjećen od strane velikog broja inostranih gostiju koji se u 

Sarajevu osjećaju kao kod svoje kuće, upravo zbog njegovih 

stanovnika koji ga čine takvim. 

 Podršku projektu je pružio Centrotrans Eurolines, koji  je 

našim korisnicima omogućio da City Bus-em, i u pratnji 

profesionalnoh vodiča, dožive grad na jedan poseban način. 

 



 
 
 
 
 
 
 

 

 Puno toga su naučili i saznali tako da je obilazak grada na ovaj 

način zaista bio poseban i nesvakidašnji. Hvala i turističkoj 

zajednici Kantona Sarajevo koji su sjetili naših korisnika. 

 Korisnici su obišli neke od najljepših dijeova Sarajeva, na 

kojima su bili nebrojeno mnogo puta, ali su po prvi put mogli čuti 

historijsku pozadinu i interesantne činjenice vezane za ove objekte i 

mjesta.  

 Takođe su se nasmijali i nizom anegdota vezanih upravo za 

ova mjesta, a to je ono što ih i čini posebnim i na taj način i 

odolijevaju zubu vremena. 

SLIKE PANORAMSKOG RAZGLEDANJA GRADA 

 

 

 



   

  

                                 ZANIMLJIVOSTI  

 

     ZNATE LI ??? 

 

Neke vrste graha, su otrovne ako se pojedu sirove. 

Riža ima više gena od čovjeka. 

Kikiriki je jedan od sastojaka dinamita. 

Ambrozija može niknuti nakon trideset godina. 

Umjesto kafe jabuka služi za bolje razbuđivanje. 

Maslac od kikirikija, se može pretvoriti u dijamant. 

Kokos je sjemenka palminog drveta. 

Jedna jabuka na dan smanjuje mogućnost moždanog udara. 

Hrastovi ne proizvode žireve dok ne navrše pedeset godina starosti. 

Svježe ubrani krastavac miriše kao zmija otrovnica. 

Mrkva ima 0% masti. 

 

Postoji 7000 različitih vrsta jabuka. 

Bambus raste 30 cm na dan. 

Zrno grožđa eksplodira ukoliko se stavi u mikrovalnu pećnicu. 

Grašak je prirodni lijek protiv stresa. 

Slonovi su jedine životinje koje nemogu skočiti. 

 

 

 

 



 
 
 
 
 
 
 

 

BINGO 

DOBITNICA NAGRADNE IGRE BINGO ZA MJESEC FEBRUAR JE BORIĆ 

DŽEVAHIRA. ČESTITAMO!!! 

 


